
Abstract: 

This research article examines the role of Shamoil Ahmad as a representative novelist 

of the Dalit community in Urdu literature. Through his powerful novel Chamrasur, 

Shamoil Ahmad brings to light the harsh realities of caste oppression, social exclusion, 

and the struggle for Dalit identity. His narrative blends social realism with literary 

resistance, portraying Dalits not merely as victims but as agents of change. Despite not 

being a Dalit himself, Shamoil Ahmad gives voice to the silenced, making his work a 

significant contribution to Urdu Dalit fiction. This is the voice of protest from a class 

that has, for centuries, been subjected not only to caste-based discrimination, 

untouchability, and social prejudice, but also deprived of access to education, places of 

worship, and social equality. Dalit literature is the aesthetic expression of emotions and 

experiences forged in the furnace of such oppression. It has emerged in the form of 

short stories, novels, poetry, drama, autobiographies, travelogues, and essays. This 

literature reflects the intensity of pain, the voice of resistance, the light of awakening, 

and the search for identity. In Dalit literature, the theme is not just victimhood—it is 

also a continuous struggle to assert, to be heard, and to be recognized. 

ادب زندگی کا مظہر ہے اور ناول اس مظہر کی سب سے توانا اور ہمہ گیر صورت۔ انسانی زندگی کے خارجی اور داخلی نشیب و 

فراز، سماجی و سیاسی الٹ پھیر، تہذیبی تصادم، معاشی و اخلاقی انتشاریہ سب کچھ ناول کے کینوس پر پوری شدت سے منعکس ہوتا ہے۔ 

، بلکہ اپنے عہد کی ذہنی و فکری ساخت کا دستاویزی ریکارڈ بھی ہے۔ہر انسان اپنے جغرافیائی، تہذیبی ناول محض ایک داستانِ حیات نہیں

اور طبقاتی پس منظر سے وابستہ ہوتا ہے۔ لہٰذا، حادثات، سانحات، خواب، شکستیں، فتوحات، رشتوں کی پیچیدگیاں اور وقت کی بے رحم 

تے ہیں۔ یہی عناصر جب ایک تخلیقی ذہن میں جذب ہو کر اظہار پاتے ہیں تو وہ ناول کی گردش یہ سب مل کر اس کی شخصیت کو تعمیر کر

، صورت اختیار کر لیتے ہیں۔اردو ناول کی تاریخ پر نگاہ ڈالیں تو ہمیں ابتدائی اصلاحی، اخلاقی اور تہذیبی ناولوں سے لے کر جدید علامتی

 ایک مسلسل ارتقائی سفر دکھائی دیتا ہے۔ اردو ناول نگاروں نے جہاں طبقاتی نفسیاتی، مارکسی اور وجودی رجحانات کے حامل ناول تک

استحصال، جاگیردارانہ نظام، مذہبی شدت پسندی اور عورت کی محکوم حیثیت جیسے موضوعات پر خامہ فرسائی کی، وہیں فرد کی تنہائی، 

یا۔یہی وجہ ہے کہ اردو ناول کا دامن آج موضوعات، اسالیب وجودی کرب، سماجی انحطاط اور اقدار کی شکست و ریخت کو بھی موضوع بنا

اور اسلوبیاتی تجربات کے اعتبار سے نہایت وسیع ہو چکا ہے۔ دیہی و شہری زندگی، مرد و زن کے مابین رشتے، طاقت و مزاحمت کے بیانیے، 

ایک فکری مزاحمت بھی ہے، جو قاری کو محض کہانی جبر اور احتجاج، سب کچھ اس میں شامل ہے۔ اردو ناول نہ صرف سماج کا آئینہ ہے بلکہ 

 کے لطف سے آگے لے جا کر سوچنے پر مجبور کرتا ہے۔

 ایک سنسکرت لفظ سے ماخوذ ہے، جس کے معنی ہیں: "توڑ دینا"، "روند ڈالنا"، "کچل دینا"، 

ت

ِ
ر  لفظ بنیادی طویہ یا "دبانا"۔ دل

تے  میں شمار کیے جا نچلے درجےپر ہندوستان کے ذات پات کے نظام میں انُ انسانوں کے لیے استعمال ہوتا ہے جو روایتی طور پر سماج کے

 نہیں، بلکہ جنوبی نی اظہارلسایوں سے چھوت چھات،سماجی ناانصافی اور ظلم واستحصال کا سامنا رہا ہے۔ یہ محض ایک ہیں اور جنھیں صد

حی جی شناخت یا اصلاسما محض ایک ایشیائی سماج میں صدیوں سے مظلوم اور حاشیہ بردار طبقے کی اجتماعی شناخت کا استعارہ بن چکا ہے۔دلت

پرتیں  ۔ اس لفظ کی لغویہے ہوئے لفظ ہے جو صدیوں پر محیط جبر، استحصال اور محرومی کی کہانی اپنے اندر سمیٹے نعرہ نہیں، بلکہ ایک ایسا

" کے یہ

ت

ِ
 :ہیں  معنی درجاس کے تاریخی اور سماجی تناظر کو سمجھنے میں مدد دیتی ہیں۔ریختہ آن لائن لغت میں لفظ "دل

 ا،کچلا ،مسلا ہوا"جس کو دلا گیا ہو،دلا ہوا،روندا ہوا،کچلا ہو

 ٹکڑےٹکڑے کیا ہوا ،پارہ پارہ کیا ہوا،پھوڑا ہوا،پھوڑنا،پھٹ پڑنا

 تباہ و بربا د کیا  ہوا 

جو دبا کر رکھا گیا ہوا،معاشی تعلیمی میدان میں جو پچھڑا ہوا 

 ہو۔پسماندہ،رذیل،حقیر ،نیچ،پست

 (1مفلس ،غریب ،مفلوک الحال ")

پور تی زیادتیوں کی بھر اور نفسیابلکہ دلت طبقے کے ساتھ برتی گئی سماجی، معاشی، تعلیمی  یہ معانی صرف لغوی سطح تک محدود نہیں

 پیچھے رکھاگیا، نستہ طور پرعکاسی بھی کرتےہیں۔ ان معانی  سے واضح ہوتا ہے کہ "دلت" ایک ایسا وجود ہے جسے معاشرتی ساخت نے دا

" کیاور ہر میدان میں اسے کچلنے، دبا دینے اور اس کی شناخت

ت

ِ
 اور اس کے تہہ معنوی وسعت  کو مسخ کرنے کی کوشش کی گئی۔لفظ "دل

دو لغت" میں اس ن لائن "اردر تہہ مفہوم کو سمجھنے کے لیےلغت کے مستند ماخذ سے رجوع ضروری ہے ۔ادارہ قومی زبان پاکستان کی آ

 :لفظ کے درج ذیل معانی بیان کیے گئے ہیں

 (۲حقیر،نیچ،پست ")"پھوڑنا ،پھٹ پڑنا ،پارہ بارہ،  

یہ الفاظ کسی فرد کی صرف جسمانی یا لغوی کیفیت کا احاطہ نہیں کرتے، بلکہ وہ اس کی ذہنی، نفسیاتی اور سماجی کچلے جانے کی حالت 

ری کی بھی عکاسی کرتے ہیں، جس کا سامنا دلت طبقے کو صدیوں سے ہے۔ "پارہ پارہ" ہونا محض ایک جسمانی ٹوٹ پھوٹ نہیں بلکہ ایک پو

شناخت کے منتشر ہو جانے کا استعارہ بن جاتا ہے۔ "حقیر، نیچ اور پست" جیسے الفاظ اسُ نظرئیے اور رویے کی نشاندہی کرتے ہیں جو دلت 

کو معاشرے میں دانستہ طور پر کمتر اور غیر اہم بنا کر پیش کرتا رہا ہے۔یہ لغوی معنی دراصل اس گہرے اور صدیوں پر محیط سماجی تعصب، 

فی اور ذات پات پر مبنی تفریق کا آئینہ ہیں جن کے خلاف دلت ادب نے ایک فکری اور مزاحمتی بیانیہ تشکیل دیا ہے۔دلت ایک ناانصا

ایسا لفظ ہے جو نہ صرف لغوی طور پر زخم، شکستگی اور محرومی کی علامت ہے، بلکہ اس کے پس پشت ایک طویل سماجی تاریخ اور جبر کی تلخ 

ہے۔ اردو اور ہندی لغات میں اس لفظ کے متعدد معانی موجود ہیں، تاہم اس کی گہرائی کو سمجھنے کے لیے ادبی محققین کی  داستان بھی پوشیدہ

 آراء سے رجوع ناگزیر ہے۔ ڈاکٹر نزہت پروین نے "دلت" کے مفہوم کو ان الفاظ میں بیان کیا ہے:

حصے ،توڑنا "دلت لفظ سنسکرت زبان کے دل دھاتوسے بنا ہے جس کے معنی ہیں 

ستایا ہوا ، ،ڑا ہوا توکرنا ، کچلنا ۔ہند ی لغات میں دلت کے معنی مسلا ہوا ، روندا ہوا 

 (3تباہ و بردباد کیا ہوا ۔ ")

کا ” کچلنے“ یا” توڑنے“ دلت محض ایک ذات یا طبقہ نہیں بلکہ ایک مسلسل ظلم کے شکار انسان کی علامت ہے۔ اس لفظ میں جو

 کرتا ہے۔  کی حالت کو ظاہر اور بے بسی جبر تک محدود نہیں بلکہ ذہنی، سماجی، ثقافتی اور معاشی سطح پر مکمل پسپائیتصور ہے، وہ صرف جسمانی

د یا طبقہ ہے جو دلت وہ فر۔ہےیہی وجہ ہے کہ "دلت" کی شناخت ایک احتجاجی شعور میں ڈھل گئی ہے، جو اب ادب میں اپنی جگہ بنا چکا 

وتروایتی ہندو معاشرت میں 'شو
ُُ
 سماجی، سیاسی، معاشی اور بلکہسمجھا جاتا تھا، اور جسے نہ صرف مذہبی  (Untouchable) 'در' یا 'اچ

در سے ، چھتری، ویش، شواتوں  برہمنذدلت سے مراد وہ لوگ ہیں جو ہندو سماج کی چار بنیادی ۔تعلیمی میدانوں میں بھی محرومی کا سامنا رہا

جنوبی ایشیا میں ۔ور محروم رکھا گیاپر خارج ا  مذہبی، سماجی، تعلیمی، ثقافتی، اور سیاسی اعتبار سے مکمل طوربھی نیچے سمجھے جاتے تھے، اور جنھیں

 ل، ذات پات کیلتوں کا استحصاددلتوں کے ساتھ روا رکھے جانے والے سلوک کو محض جدید دور کا مسئلہ سمجھنا ایک تاریخی غلطی ہو گی۔ 

ر جی جبر کی شکل اختیا ساتھ سما کا نظام ہزاروں سال پرانی تہذیبی ساخت کا نتیجہ ہے، جو وقت کے ساتھتفریق، چھوا چھوت اور اونچ نیچ

 :ہیںئے لکھتے ہوکرتا چلا گیا۔ اس سلسلے میں ڈاکٹر اعظم انصاری اس استحصالی نظام کے تاریخی آغاز کی نشاندہی کرتے 

 ئے تو یہکی بات کی جااونچ نیچ ،ذات پات ،چھوا چھوت اور دلتوں کے استحصال "

  آریوںمسئلہ آج کا نہیں بلکہ صدیوں پرانا ہے ۔ اس کی شروعات ہندوستان میں

ق م مانا 155۰کی آمد کے بعد ہی ہوتی ہے ۔ہندوستان میں آریوں کا داخلہ تقریباً 

 (4جاتا ہے۔")

، بلکہ اس کی نہیںا کردہ  حکومت کا پیدیہ اقتباس واضح طور پر بتاتا ہے کہ دلتوں کے ساتھ امتیازی سلوک کسی مخصوص عہد یا

 ۔ اس تقسیم نے ہینا شروع کیاجڑیں اس وقت سے وابستہ ہیں جب ہندوستان میں آریہ قوم نے قدم رکھا اور سماج کو ذاتوں میں تقسیم کر

 س استحصال نےدلتوںایا۔ " کہلاایک مخصوص طبقے کو صدیوں کے لیے محکوم، غیر مرئی اور "اچھوت" بنا دیا، اور یہی طبقہ بعد میں "دلت

 ٹیں پیدا کیں۔ لیے رکاوکےکو صرف معیشت، تعلیم اور مذہب تک محدود نہیں رکھا بلکہ ادب، سیاست اور معاشرت کے ہر پہلو میں ان 

 ہے۔ اس بھی نمائندہ کیدلت طبقے کی شناخت صرف ایک سماجی حقیقت ہی نہیں بلکہ ایک تاریخی، تہذیبی اور سیاسی ارتقاء 

ا میں  ہوئی تھی۔ ابتد شناخت چھپییاکو مختلف ادوار میں مختلف ناموں سے پکارا گیا، اور ہر نام کے پیچھے کوئی مخصوص نظریہ، تعصب  طبقے

یے گئے، جن کے دمیز القاب ان طبقات کو ہندو ذات پات کے نظام سے باہر تصور کیا گیا اور انھیں "اچھوت" یا "نجس" جیسے توہین آ

بیان   سیاق و سباق کو۔ اسی تاریخیصرف معاشرتی طور پر الگ کیا گیا بلکہ مکمل طور پرسماجی نظام سے باہر دھکیل دیا گیاذریعے انھیں نہ 

 کرتے ہوئے ڈاکٹر اعظم انصاری یوں رقم طراز ہیں:

ایک  ء کی مردم شماری میں پہلی مرتبہ دلتوں کو191۰"انگریزی حکومت نے 

۔   کی گئیالگ سماج کے طور پر تسلیم کیا اور ہندوؤں سے الگ ان کی شناخت قائم

،ملیچھ دلتوں کے لیئے داس ، دسیو ،اسُر،شودر،اتی ،چنڈال،اچھوت ، اسپرسیہ

ڈ کاسٹ ،ڈ Exterior Cast،اکسٹریر کاسٹ  Outcast،آؤٹ کاسٹ 

ش  

 
پری

Depressed cast ل
 ب 
چیُ

ش

ٹ

،پنچم  Untouchable،ان 

،آدی۔دراوڑ،آدی۔کرناٹکہ ،آدی۔آندھرا،آدی 

ر ت،ہریجن،درج فہرست ذات ،درج فہرست قبائل جیسے نام 
ک

 

 ش
ٹ ہ

۔ہندو،

  دلت کااستعمال ہوئے ہیں ۔لیکن آج کل ادب اور سماج میں اس طبقے کے لیے لفظ

وعات لت کی شرر و مقبول ہو گیا ہے ۔لفظ داستعمال کیا جا رہا ہے ۔جوبہت ہی مشہو

 (5اور اس کا استعمال تقریباً سو سال پہلے جیوتی باپھولے نے کیا ۔")

دلت" گو " ہے۔ لفظ یہ اقتباس دلت شناخت کے تاریخی سفر اور اس سے جڑے مختلف ادواری ناموں کا جامع خاکہ پیش کرتا

 ہے۔ دیگر تمام سنائی دیتی محرومی، بغاوت، مزاحمت اور شناخت کی تلاش کی بازگشت کہ نسبتاً جدید ہے، مگر اس میں صدیوں پر محیط

ر کر لیا ہے، ستعارہ اختیاااصطلاحات کی نسبت "دلت" ایک ایسا لفظ ہے جس نے غلامی، ذلت اور مظلومیت کے خلاف شعور اور خودی کا 

یک لغوی لفظ نہیں ا۔دلت محض ہےیکی اور ادبی بیانیہ سمجھا جاتا اور یہی وجہ ہے کہ آج اسے محض ایک سماجی شناخت نہیں بلکہ ایک تحر

 کی رفتہ ایک مظلوم طبقے  لفظ رفتہیہبلکہ صدیوں کے سماجی جبر، ثقافتی امتیاز اور سیاسی محرومی کے خلاف ایک اجتماعی صدائے احتجاج ہے۔ 

 ہیں، تاہم  آرا مختلفسےابتدائی استعمال کے حوالے  شعوری شناخت اور ان کے شعوری سفر کی علامت بن چکا ہے۔ اگرچہ اس لفظ کے

یا۔ بی فکر کا حصہ بنا اور انقلااس کے انقلابی اور تحریکی مفہوم کو وسعت اس وقت ملی جب ڈاکٹر بھیم راؤ امبیڈکر نے اسے اپنی اصلاحی

 پروفیسر فضل امام اس تبدیلی اور دلت شعور کے فروغ کو ان الفاظ میں بیان کرتے ہیں:

 تا رہا ہے لفظ کا استعمال تاراج ،پامال کی معنوں میں استعمال ہو"دلت

راؤ  کٹر بھیم۔یہ کہنا مشکل ہے کہ اس لفظ کا استعمال کب اور کس نے کیا لیکن ڈا

 امبیڈکر نے جب یہ نعرہ دیا کہ دنیا کے دلتو!

 ۔تعلیم یافتہ بنو۔1

 ۔متحد ہو جاؤ۔۲

 ۔جدوجہد کرو۔3

یرو بڑے پیمانے پر ہونےلگا اور تحراس کے بعد 'دلت 'لفظ کا چلن 

 آغاز کاتقریر میں سیا سی اندازفکر سے اس لفظ کے سلسلے میں بحث و مباحثہ 

 (۶ہوا۔")

 تعلیم و مزاحمت امبیڈکر کی اس اقتباس سے واضح ہوتا ہے کہ دلت کا مفہوم صرف "پامالی" یا "ذلت" تک محدود نہیں رہا، بلکہ

ہ ور جدوجہد" کا نعرا، اتحاد  تحریکی نعرے، فکری نظریے اور ادبی شناخت میں تبدیل ہو گیا۔ "تعلیمپر مبنی تحریک کے بعد یہ لفظ ایک

 ۔ علامت بنا دیار اور پرمعنیدلتوں کے لیے نئی سمت، نئی زبان اور نئی امید کی بنیاد بن گیا، جس نے اس لفظ کو ایک زندہ، بااختیا

زیافت کا بار شناخت کی ایک محروم اورمظلوم طبقے کی مزاحمت، خود آگہی اودلت ادب محض ایک ادبی رجحان نہیں، بلکہ یہ 

 نشانہ بنایا کاجی تعصب سمازندہ ادبی اظہار ہے۔ یہ اس طبقے کی صدائے احتجاج ہے جسے صدیوں سے نہ صرف ذات پات، چھوت چھات اور 

 سات اور تجربات کاہوئے احسا  ظلم کی بھٹیوں میں تپےگیا بلکہ تعلیم، عبادت گاہوں اورسماجی برابری محروم رکھا گیا۔دلت ادب انھی

 کیآیا۔ یہ ادب درد   عام پرجمالیاتی اظہار ہے جو افسانے، ناول، شاعری، ڈرامے، خودنوشتوں، سفرناموں اور مضامین کی شکل میں منظرِ

 خود کو بلکہمیت نہیں ضوع صرف مظلوشدت، احتجاج کی آواز، بیداری کی روشنی اور شناخت کی تلاش کا آئینہ ہے۔ دلت ادب میں مو

، وہیں پوری ایک ں ملتی ہیںمنوانے، سننے اور پہچانے جانے کی ایک مسلسل جدوجہد بھی ہے۔دلت ادب میں جہاں ذاتی المیوں کی جھلکیا

 نامے کو نئی وسعتمنظرکے ادبی  قوم کی اجتماعی یادداشت، محرومیوں کا ورثہ، اور سوال اٹھانے کی جرأت بھی نمایاں ہے۔ یہ ادب اردو

 اور نیا بیانیہ عطا کرتا ہے، جو روایت سے بغاوت کرتے ہوئے نئے فکری دریچے کھولتا ہے۔

 ارُدومیں دلت ادب:

، شناخت اور ت کو زباندلت ادب اردو ادب کا ایک نسبتاً نیا لیکن نہایت اہم اور متحرک ادبی رجحان ہے، جس نے ان طبقا

  اظہار نہیں بلکہف ایک تخلیقیمقام دیا ہے جنھیں صدیوں تک سماج نے نہ صرف دبایا بلکہ مکمل طور پر نظر انداز بھی کیا۔ دلت ادب صر

برآمد ہوئی۔ اس   صورت میںکیپات کے نظام، سماجی جبر، معاشی ناانصافی اور تہذیبی تحقیر کے خلاف قلم  وہ ادبی مزاحمت ہے جو ذات

پات  نی معاشرت میں ذات۔ہندوستاادب میں تاریخ کے خاموش کردار بولنے لگتے ہیں، اور وہ کہانیاں سامنے آتی ہیں جنھیں ہمیشہ دبایا گیا

 کر الگ کرتا کہہ” اچھوت“ جی ڈھانچہ ہے، جو مذہبی تقدس کے لبادے میں صدیوں تک دلتوں کوکا نظام ایک گہری جڑیں رکھنے والا سما

اس نے ایک ادبی  اواخر میں رہا۔ یہی وہ فضا تھی جہاں سے دلت شعور نے جنم لیا اور ادب میں اپنی جگہ بنانے لگا۔ بیسویں صدی کے

 ادب کی تے تھے۔دلتمرکزیت ملی جو پہلے صرف حاشیوں پر رکھے جا تحریک کی صورت اختیار کر لی، جس کے تحت ایسے موضوعات کو

د ی ،ندا ی ،جوش ملیح آبارفراق گورکھپواردو میں باضابطہ شناخت کے لیے کئی شعرا، ادبا اور فکشن نگاروں نے قلم اٹھایا۔علامہ محمد اقبال ،

ی ،پریم چند ،کرشن چندر ، علی عباس حسینی،عصمت چغتائی ،جوگندر پال

ل

 

ض

لم ذوقی،الیاس زاق،مشرف عار،قاضی عبد الستار ،سلام بن فا

 کام کیا۔  احمد گدی ،عبد الصمد ،ڈاکٹر غضنفراورڈاکٹر صادقہ نواب سحرجیسے اہل قلم نے اس میدان میں قابلِ ذکر

احمت کو اپنے مز ومیوں اوراسی سلسلے میں شموئل احمد کا نام نہایت اہمیت کا حامل ہے جنھوں نے دلت زندگی کی تلخیوں، محر

ہ متن ہے، جو نہ ل نمائندفن میں بصیرت اور جرات کے ساتھ پیش کیا۔ ان کا ناول "چمراسر" اردو فکشن میں دلت شعور کا ایک بے مثا

 ظلم کو چیلنج
ِ
ب ا تی، سماجی اور تہذیبی جنگ کو بیان کرتا ہے بلکہ پورے نظام

س
ف

 

 ن
کی

اردو میں دلت ادب  کرتا ہے۔صرف ایک دلت کردار 

، بلکہ پورے ت ہی نہیںطبقاوغ نے ادب کے دامن کو وسیع کیا اور اس میں نئی فکری پرتیں شامل کیں، جو صرف حاشیے پر موجود کے فر

 انسانی ضمیر کو جھنجھوڑنے کی صلاحیت رکھتی ہیں۔

 :شموئل احمد مختصر تعارف



نگاردلت طبقے کے نمائندہ ناول  : حمداشموئل                                                                                                       (وقِ تحقیق)تحقیقی مجلّہذ                                                                                                                                                                                              (ء4۲۰۲         دسمبر            تا    اکتوبر  )         4نمبرشمارہ  ،۶جلد نمبر                     

 

475 
 

 ذریعے کے تحریروں ہیں جنھوں نے اپنیشموئل احمد اردو فکشن کے انُ معتبر اور جرأت مند قلم کاروں میں شمار ہوتے 

ء کو بھاگلپور )بہار( میں پیدا 1943مئی  4اقلیتوں، دلتوں، خواتین اور دیگر محروم طبقات کی زندگی کے تلخ حقائق کو بے نقاب کیا۔ وہ 

ان کے والد  ین" سے تھا اورتر"ء کو نوئیڈا میں وفات پا گئے۔ ان کا تعلق افغانستان کے معروف پٹھان قبیلے ۲۰۲۲دسمبر  ۲5ہوئے اور 

 ء میں محکمہ1973ز زمت کا آغاجمیل احمد خان ایک مجسٹریٹ تھے، جن سے شموئل احمد نے فکری اور تہذیبی ورثہ پایا۔انھوں نے اپنی ملا

و سماجی   طور پر ادبیء میں چیف انجینئر کے عہدے سے سبکدوش ہو کر مکمل۲۰۰3پبلک ہیلتھ انجینئرنگ، حکومتِ بہار میں کیا اور 

اجم، تنقید، تدوین، اور ء میں شروع ہوا۔ انھوں نے افسانہ، ناول، تر19۶۲سرگرمیوں میں منہمک ہو گئے۔شموئل احمد کا ادبی سفر 

 وو
من
لق

  س کی گردن،اسکرپٹ رائٹنگ میں نمایاں خدمات انجام دیں۔ ان کے افسانوی مجموعوں میں بگولے، سنگھار دان، ا
مل

 

ٹ

ووس عنکبوت، 

ر پر قابل ذکر طواسُر خاص کوچہ قاتل کی طرف شامل ہیں، جبکہ ناولوں میں ندی، مہاماری، گرداب، اے دل آوارہ اور چمرکا گناہ اور 

 ہیں۔

ئی ر اور انسانی سچاشعو، سماجی شموئل احمد نے اردو فکشن کو محض تفریح یا جمالیات کا وسیلہ نہیں سمجھا، بلکہ اسے فکری مزاحمت

ر جبر کے ات پات، شناخت، اوذ، جس میں ہےان کا ناول "چمراسُر" اردو دلت بیانیے کا نمائندہ ناول تسلیم کیا جاتا  کے اظہار کا ذریعہ بنایا۔

 خلاف احتجاج کو علامتی اور حقیقت پسندانہ اسلوب میں پیش کیا گیا ہے۔

 پر مبنی ٹیلی فلمیں  کہانیوںکی ان ان کے تخلیقی سرمایےکے ہندی، انگریزی، پنجابی اور بلوچی زبانوں میں تراجم کیے گئے، جبکہ

ور ۔ ان کی زندگی اگیاسے نوازا  بھی تیار ہوئیں۔ انُھیں مجلس فروغ اردو ادب، قطر سمیت کئی اداروں کی جانب سے ایوارڈز اور اعزازات

 

ت

ن ت
ن ق
ل

 

چ

ت

ٹ

ف ۔شموئل احمد نہ صریاں ہیںنما فن پر کئی تحقیقی و تنقیدی کتابیں شائع ہو چکی ہیں، جن میں کشفِ شموئل اور شموئل احمد کی 

 بھی تھے۔ مصنفحبِ شعور صااردو افسانے اور ناول کے ایک حساس فنکار تھے بلکہ وہ ادب کو انسانیت کی صدائے احتجاج بنانے والے 

 ان کا فکشن آج بھی اردو ادب کے اجتماعی ضمیر کو جھنجھوڑنے کی صلاحیت رکھتا ہے۔

 نگار شموئل احمد: دلت طبقہ کے نمائندہ ناول

حمد کا ایا، اس میں شموئل  تشکیل پاذات پات کے جبر، سماجی ناہمواری اور انسانیت سوز امتیازات پر اردو ادب میں جو تخلیقی بیانیہ

 فکشن بنایا، وہ اردو ر کو ممکننام خاص اہمیت کا حامل ہے۔دلت بیانیہ نے جس شدت، فکری گہرائی اور جمالیاتی سچائی کے ساتھ اپنے اظہا

پر سامنے آئے۔  ر کے طورفنکالیے ایک نئی راہ کا تعین کرتا ہے۔اردو دلت ادب میں  شموئل احمد ایک جری، حساس اور غیر معمولی کے 

 شموئل احمد کا فکشنانسان ہے۔ ان کے ہاں دلت محض ایک مظلوم کردار نہیں بلکہ ایک با شعور، با وقار اور شناخت کی جدوجہد کرتا ہوا

ڈردی یا جذباتی وابستگی کا اظہار نہیں، بلکہ ان کی زندگی کے ان پہلوؤں کو فن دلتوں کے لیے محض
 
ہے  پیش کرنے کی کوشش کی سطح پر ہ

نہ کی جو دلت طبقہ روزا بناتے ہیں جنھیں اردو ادب نے طویل عرصے تک نظرانداز کیا۔ وہ انُ دکھوں، ذلتوں اور محرومیوں کو کہانی کا حصہ

تا ہے، اور کر سوچتا ہے، سوال ہوتا ہے جو کا کردار فقط ایک مجبور یا پسی ہوئی مخلوق نہیں ہوتا بلکہ ایک ایسا انسان بنیاد پر جھیلتا ہے۔ ان

 اپنے وجود کی شناخت کے لیے برسرِ پیکار ہے۔

یہ ناول  ان کے ناول "چمراسر" کو اردو فکشن میں دلت زندگی کے تناظر میں لکھی گئی ایک بڑی تخلیق قرار دیا جا سکتا ہے۔

دلت طبقے کے صدیوں پر محیط استحصال، نسلی تفریق، اور سماجی بائیکاٹ کی بھرپور عکاسی کرتا ہے۔ عنوان بذاتِ خود ایک علامتی مزاحمت 

 الوہیت کو واپس لینے کے 
ِ
لیے ہے: "چمار" یعنی دلت ذات اور "اسُر" یعنی دیوتا۔گویا وہ طبقہ جو ہمیشہ ذلت کی علامت رہا، اب اپنے مقام

اٹھ کھڑا ہوتا ہے۔"چمراسر" ایک ایسے کردار کی کہانی ہے جو ذات پات کے نظام میں پیدا ہوتا ہے، ذلت سہتا ہے، مگر بالآخر اپنے وقار 

اور شناخت کے لیے بغاوت کرتا ہے۔ وہ تعلیم حاصل کرتا ہے، سوچتا ہے، اور جبر سے سوال کرتا ہے۔ مذہب، رسوم، روایات اور 

 خلاف ہوتے ہیں، لیکن وہ ان سب سے ٹکرا کر اپنی نئی شناخت تراشتا ہے۔ قانون سب اس کے

 کاروبار، مردہ جیسے چمڑے کا ناول میں دلت زندگی کے متنوع اور تلخ پہلو نہایت حقیقت پسندانہ انداز میں پیش کیے گئے ہیں:

یا جانا،  بچوں کو الگ بٹھامیںی، اسکول پانی بھرنے پر پابند جانور اٹھانے جیسے پیشے، گندگی کی صفائی، مندر میں داخلے کی ممانعت، کنویں سے

ب میں پیش کیا ثر فنی اسلومؤاور سماج کی طرف سے مسلسل نفرت، بیزاری اور تحقیر کا سامنا۔ ان سب عناصر کو شموئل احمد نے نہایت 

 سے تعلق نہیں دلت پس منظر شموئل احمد خود ہے، جس سے قاری صرف متاثر نہیں ہوتا بلکہ جھنجھوڑا جاتا ہے۔یہ بات قابل ذکر ہے کہ

ر، اور سماجی اری، تاریخی شعو فکری بیدرکھتے تھے، لیکن انُ کا قلم دلتوں کی نمائندہ آواز بن گیا۔ ان کے ہاں یہ آواز جذباتی نعرہ نہیں بلکہ

احتجاج   خلاف صرفکےمعاشرتی جبر مزاحمت سے عبارت ہے۔ ان کا اسلوب سادہ ہونے کے باوجود اثر انگیز ہے، اور ان کے کردار 

 نہیں کرتے بلکہ اپنی موجودگی کو منوانے کا حوصلہ بھی رکھتے ہیں۔

 یاں مقام عطا کیاہےر کو نماناقدین نے اس بات کا برملا اعتراف کیا ہے کہ شموئل احمد نے اردو افسانے اور ناول میں دلت شعو

 سرایت کر چکی ہے۔  وجود میں نہیں بلکہ وہ صدیوں کی وہ تحقیر ہے جو دلتوں کے۔ ان کے یہاں جو تلخی، شدت اور چیخ ہے، وہ جذباتیت

 یہی ان کی تخلیقی  ہے، اوران کی تحریروں میں جنسیت، محرومی، احتجاج اور بغاوت سب کچھ حقیقت کی زمین پر کھڑے ہو کر دکھایا گیا

لتا ہے۔ اس کھو تہوں کو کیجی دستاویز بھی ہے، جو دلت زندگی انفرادیت ہے۔ناول "چمراسر" نہ صرف ایک ادبی متن ہے بلکہ ایک سما

 کزی کردار محض ایکناول کا مر میں عورتوں کی حالت زار، ان پر ہونے والا استحصال اور ان کی بے بسی کو بھی بھرپور جگہ دی گئی ہے۔

 وجہد ہے۔شخص نہیں، بلکہ ایک علامت ہے۔ایک ایسا وجود جو اپنی شناخت کے لیے مسلسل برسرِ جد

  نعرہ بازی ہے، نہیروں میں نہشموئل احمد کا دلت بیانیہ احتجاج، حقیقت نگاری اور داخلی کرب کا حسین امتزاج ہے۔ ان کی تحر

س ا ہیں۔ ان کا کام  حصہ بناتےمصنوعی جذباتیت، بلکہ وہ فنی مہارت، فکری پختگی اور تہذیبی آگہی کے ساتھ دلت شعور کو اردو فکشن کا

  ہے۔اس تناظر میںز بھی بن سکتا ثبوت ہے کہ اردو ادب صرف اشرافیہ کی ترجمانی کا ذریعہ نہیں بلکہ پسماندہ طبقے کی آوابات کا عملی

لیاتی سمت کی نئی فکری اور جما  فکشن ایککاشموئل احمد کو بجا طور پر اردو ادب میں دلت طبقے کا نمائندہ ناول نگار تسلیم کیا جا سکتا ہے۔ ان 

دب بنانا ہے، تو انسان دوست ارہ کرتا ہے، اور اس بات کی ضرورت پر زور دیتا ہے کہ اردو ادب کو اگر واقعی ایک سماجی اور طرف اشا

تی تخیلال چمراسر محض ایک حمد کا ناوشموئل احمد جیسے قلمکاروں کی تحریروں کو سمجھنا، سراہنا اور نصاب کا حصہ بنانا ناگزیر ہے۔شموئل ا

ست پیش ستحصال کو براہ رالے ظلم و اوہ تاریخی، سماجی اور سیاسی حقیقتوں کی زندہ دستاویز ہے، جس میں دلتوں پر ہونے وا فکشن نہیں بلکہ

  لتوں کو صرف اس لیے قتل کر دیا گیا تھاء میں پیش آیا، جہاں درجنوں بے گناہ د199۶کیا گیا ہے۔ ناول میں ایک واقعے کا ذکر کیا گیا ہے، جو 

، درد اور حقیقت یت جرأتاپنے حقوق کے لیے آواز بلند کرنے کی جسارت کی۔ اس واقعے کو شموئل احمد نے ناول میں نہا کہ انھوں نے

 نگاری کے ساتھ ان الفاظ میں بیان کیا ہے:

 59ء میں 199۶"اصل میں لکشمی پور باتھے گاؤں میں سورنوں کی سینا نے دسمبر 

ں کو ظلم کے خلاف آواز اٹھانے کی سزا دلتوں کو گولیوں سے بھون دیا تھا ۔ دلتو

دی گئی تھی جس میں سیا ست دانوں اور اونچی ذات والوں کا ہا تھ تھا ۔اس وقت کی 

 ہ 

ظ  

حکومت نے امیر داس کمیشن بٹھایا۔اس کمیشن سے عمارت کی سورن جاتی کو خ

تھا ۔عمارت کی سورن جاتی کو خطرہ تھا ۔عمارت کی مانگ تھی کہ کمیشن بھنگ  کیا 

 ی نے پہلے دور کی اپنی حکومت میں کمیشن کو بھنگ کر دیا 

ت  

جائے ۔ اس مکھ م

 (7۔)

 کے ساتھ  بجائے ظلمکییہ اقتباس صرف ایک واقعے کی روداد نھیں بلکہ اس سماجی نظام کی بے نقاب تصویر ہے، جو انصاف 

سر کو نہ  شامل کر کے چمراکواس واقعے  تے ہیں۔ شموئل احمد نےکھڑا ہوتا ہے، اور جہاں تحقیقاتی کمیشن بھی اقتدار کی سازشوں کا شکار ہو جا

 کہ ہےسے یہ ثابت ہوتا   ہے ۔ اسکیاصرف دلت درد کا بیانیہ بنایا بلکہ سیاسی منافقت، نسلی برتری اور ادارہ جاتی تعصب کو بھی بے نقاب 

ی  محض واقعات نگارکا بیانیہ شموئل احمدبی ہتھیار ہے۔ان کا ناول صرف ایک تخلیق نہیں بلکہ مزاحمت، حقیقت اور شناخت کی جنگ کا اد

سے   جو جسمانی تکلیفابھرتے ہیں نہیں، بلکہ اس میں شناخت، جبر اور وجود کی چیخ سنائی دیتی ہے۔ "چمراسر" میں دلت زندگی کے وہ پہلو

۔ ذیل کا ہے دوہری مار سہتا ہبی شناخت کیتہذیبی اور مذکہیں زیادہ ذہنی و نفسیاتی پامالی کا شکار ہیں۔ ایک دلت فرد صرف طبقاتی نہیں، بلکہ 

شش کرتا ہے کرنے کی کو اقتباس ایسی ہی ایک اذیت ناک صورتِ حال کو پیش کرتا ہے، جہاں ایک انسان اپنے قتل سے پہلے یہ ثابت

 م ہے:کہ وہ مسلمان نہیں بلکہ ہندو ہے لیکن وہ یہ بھول جاتا ہے کہ وہ دلت ہے، اور یہی اس کا اصل جر

 "میں مسلمان نہیں ہوں بھیا۔۔۔میں مسلمان نہیں ہوں ۔"

 سر پر زور کی لاٹھی پڑی ۔"چپ سالا ۔۔۔"

 ں ۔۔۔۔میںہوکچلنے کا عمل شرو ع ہو گیا ۔ وہ چلا تا رہا ۔۔۔"میں مسلمان نہیں 

اس طرح مسلمان نہیں ہوں ۔آخری بار وہ ذور سے چلا یا ۔"میں ہندو ہوں ۔۔۔"

 ا ہوا ہے تھا کہ وہ دلت ہے اور براہما کے پاؤں سے پیدچلا تے ہوئے بھول گیا

 ہے دھیڑ سکتا۔اسے گائے رکھنے کا اختیار نہیں ہے ۔ وہ مری ہوئی گائے کی چمڑی ا

 (8لیکن دو دھ نہیں دوہ سکتا ۔۔۔")

 ہے سمجھتایہ یک دلت یہ اقتباس دراصل شناخت کے المیے اور ذات پات کے جبر کی ایک خوفناک تمثیل ہے۔ اس منظر میں ا

ل جاتا ہےکہ  وہ اس سچ کو بھوتا ہے، لیکنکہ شاید اسے مسلمان سمجھ کر مارا جا رہا ہے، اس لیے وہ بار بار چیخ کر اپنے ہندو ہونے کا اعلان کر

تہذیبی   نہایت گہریئل احمد جہاں شموہےمارا جانا اس کی مذہبی شناخت کی بنیاد پر نہیں، بلکہ اس کے دلت ہونے کی بنیاد پر ہے۔یہی وہ لمحہ 

س ذلت سے بچا حت، اسے اُ سچائی کو بےنقاب کرتے ہیں: کہ اس معاشرے میں دلت کی کوئی مذہبی شناخت، کوئی ذاتی دعویٰ، کوئی وضا

ہ و۔ و نہیں  دلت ہےہندہے کہ وہ  نہیں سکتی جو اس کی ذات سے جڑی ہوئی ہے۔ وہ چیختا ہے کہ "میں ہندو ہوں"، لیکن اسے یاد دلایا جاتا

ٹھانے" کے لیے ر "مردار ا"گائے نہیں رکھ سکتا"، "دودھ نہیں دوہ سکتا"، "مندر میں نہیں جا سکتا"  وہ صرف "چمڑی ادھیڑنے" او

 انسان پر مسلط رہتا  صورت میںہے۔یہ واقعہ یہ ثابت کرتا ہے کہ دلت ہونا محض ایک سماجی پوزیشن نہیں بلکہ ایک خوفناک سچ ہے، جو ہر

 جمان بناتا ہے۔ تخلیقی ترہب بدل لے یا مقام۔ یہی وہ پہلو ہے جو شموئل احمد کو محض فکشن نگار نہیں بلکہ ضمیر کاہےخواہ وہ مذ

شموئل احمد نے اپنے ناول چمراسر میں دلتوں کی سماجی حیثیت، ان کے ساتھ ہونے والے ناروا سلوک، اور ذات پات کے 

نہیں کیا بلکہ اس کی ذلت، بے بسی اور نفسیاتی اثرات کو محسوس کرایا ہے۔ ذیل کا اقتباس متعصب نظام کے غیر انسانی اثرات کو محض بیان 

اسی نوعیت کی ایک لرزہ خیز مثال ہے، جو نہ صرف بدھوا چمار کی ذاتی تذلیل کو ظاہر کرتا ہے بلکہ اسے دلت قوم کی اجتماعی تذلیل کی 

 علامت بنا دیتا ہے:

  ۔بدھواہے گھر میں داخل ہونا گناہ کبیرہ "ایک دلت کابغیر دستک دیے سورن کے

  میں داخلگھرپنچ کے  چمار کسی کی کرسی پر نہیں بیٹھا تھا ۔ وہ دروازہ کھٹکھٹائےبنا سر

تھ ڑ کے سا۔سزا ملنی ہی تھی ۔ گالیوں کی بوچھاہو ا تھا جو ذات کا راجپوت تھا

 ک کر۔سرتھو راجپوت نے چمار کو کئی جوتے لگائے پھر حکم دیا کہ چاٹ زمین پر

 دیا ۔جس کر لا نچ پنچ کے بیٹے نے سارا منظر ویڈیو میں قید کر لیا اور سوشل میڈیا پر

ری کپکپی طا وقت بدھوا زمین پر گھٹنوں کے بل جھکا تھوک چاٹ رہا تھا چمراسر پر

ہے   بے بسیپرتھی ۔وہ صاف دیکھ رہا تھا کہ بدھوا کا جسم کانپ رہا ہے ۔  چہر ے 

ں ذلت
 
می

کے آنسو لرز رہے ہیں ۔وہ ندامت کے گہرے احساس سے  ۔آنکھوں

ہی ہے ک چاٹ ر بھر اٹھا ۔ اس کو لگا پوری دلت قوم زمین پر گھٹنو کے بل جھکی تھو

 (9۔۔۔")

سر پر کپکپی طاری ہے۔ "چمرا یہ منظر صرف ایک فرد کی توہین نہیں بلکہ پورے دلت طبقے کی تہذیبی اور انسانی حیثیت پر حملہ

 لت کو پوری قوم کایک فرد کی ذمنظر بینی نہیں بلکہ ادبی ضمیر کی بیداری ہے۔ یہ وہ لمحہ ہے جب شموئل احمد بطور مصنف اہونا" صرف 

ت کے نظام کی لہ ذات پاسااستعارہ بنا دیتے ہیں۔ بدھوا کی تھوک چاٹنے کی رسم  جو بظاہر صرف سزا ہے  دراصل تاریخ کے ہزاروں 

 کوتے ہیں۔ وہ قاری یاں ہو جاوہ نقطۂ عروج ہے جہاں شموئل احمد کی فنکاری اور دلت شعور ایک ساتھ نما علامتی عکاسی بن جاتی ہے۔یہی

یر کو محض فکشن  ان کی تحرصرف کہانی سناتے نہیں بلکہ اسے ایک اجتماعی احساسِ جرم اور ضمیر کی تڑپ میں شریک کر دیتے ہیں۔ یہی

 تا ہے۔نہیں بلکہ ایک مزاحمتی و تہذیبی دستاویز بنا

 صرف الی وہ کہانی ہے جوپر اگنے و شموئل احمد د کا ناول چمراسر محض فکشن نہیں بلکہ سماجی، سیاسی اور معاشی حقائق کی تلخ زمین

ف  کی تفصیلات کو صرل دلت زندگیمحسوس نہیں کی جاتی، بلکہ ثبوتوں اور اعداد و شمار کے ساتھ قاری کے شعور پر ضرب لگاتی ہے۔ یہ ناو

ثبوت  اقتباس اس بات کا ۔زیرِ نظرکی سطح پر نہیں بلکہ زمینی  حقائق، سروے رپورٹس اور دستاویزی شواہد کی بنیاد پر پیش کرتا ہے جذبات

ھانچوں ڈ مذہبی قانونی ا سمرتی جیسےہے کہ شموئل احمد نے دلت زندگی کی محرومیوں کو محض بیانیہ انداز میں پیش نہیں کیا، بلکہ انہیں منو

وا رکھے جانے ندگی میں ر میں تاریخی و سماجی تجزیے کے ساتھ جوڑا ہے۔ اس اقتباس میں درج سروے، دلتوں کی روز مرہ زکے تناظر

 والے مظالم کی عدادی تصویر پیش کرتا ہے:

"چمراسر نے آخیر میں ایک سروے پیش کیا کہ منوا سمرتی کی ہی دین ہے کہ 

 کیا جاتا ہے ۔ ہرروز تین دلت ہندوستان میں ہر اٹھارہ منٹ پر ایک دلت ذلیل

عورتیں زنا بالجبر کا شکا ر ہو تی ہیں ۔ دو دلت مارے جاتے ہیں ۔ دو دلتوں کے گھر 

 54فی صد دلت غریبی ریکھا سے نیچے رہتے ہیں ۔ 37میں آگ لگا دی جاتی ہے ۔ 

بچے جنم لینے  83فی صد غذ ا کی کمی سے جھوجھتے ہیں ۔ ہر ایک ہزار دلت گھر میں 

فی صد بچے ان پڑھ رہ جاتے ہیں  45بعد ایک سال کے اندر مر جاتے ہیں ۔کے 

فی صد  48فی صد بچوں کو اسکول میں الگ قطار میں بیٹھ کر کھانا پڑتا ہے ۔ 4۰۔

 (1۰گاؤں میں پانی پینے کے لیے دلتوں کو الگ جگہ جانا پڑتا ہے ۔")

وا سلوک کو ر کے خلاف ظاہر کرتا ہے۔ شموئل احمد نے دلت طبقےیہ اقتباس ناول کے تلخ زمینی حقائق اور سماجی ادراک کو 

ل کو  ہے جو اس استحصاکیا میں پیش صرف اخلاقی یا جذباتی سطح پر بیان نہیں کیا، بلکہ اسے ان تاریخی دھاروں اور سماجی ساختوں کے تناظر

  ظلم کی جڑیں محضہ ہے کہ دلتلہ اس بات کی طرف اشارقانونی جواز اور سماجی منظوری فراہم کرتے ہیں۔ منوا سمرتی جیسے متون کا حوا

 محض کونداز انُ کے فکشن  کا یہ اموجودہ حکومتوں یا طبقات تک محدود نہیں بلکہ تاریخی، مذہبی اور تہذیبی سطح پر پیوست ہیں۔شموئل احمد

ر ادب کو میں بدلتی ہے، او میت کو چیخیر دلت مظلوادب نہیں بلکہ سماجی مزاحمت اور تحقیقی بیانیے کا متحرک ذریعہ بنا دیتا ہے۔ ان کی تحر

یخی  بلکہ ان کی تار کہانی نہیںسماج کے خلاف گواہی میں۔شموئل احمد کا ناول چمراسر دلتوں کے صرف دکھ، محرومی یا جسمانی استحصال کی

شکار کرتے ہیں کہ آے سچ کو ۔ وہ اس گہرغیر موجودگی، لسانی شناخت کے بحران اور سماج میں ان کی تہذیبی بے دخلی کا بھی بیانیہ ہے

 تسلیم  کوئی مرکزی حیثیت بھی ان کیدلتوں کو نہ صرف موجودہ سماج میں حاشیے پر رکھا گیا بلکہ تاریخ، تحریکات، میڈیا اور قومی شعور میں

 نہیں کی گئی۔ زیرِ نظر اقتباس اسی فکر کا مظہر ہے:

 تاریخ میں  ۔ دلتوں کی کوئی جگہ"سورنوں نے دلتوں کو ہمیشہ حاشیے پر رکھا ہے

یک جو نہیں دی گئی ۔عظیم واقعات جیسے آزادی کی لڑئی یا کوئی بھی بڑی تحر

یکھی کی ان د ہندوستان میں چلی اس میں دلتوں کا ذکر نہیں آتا ہے ۔میڈیا بھی ان

ور بنا  اسے کمزکرتا ہے ۔کمزور کو اس کا حق نہیں ملتا ہے ۔ شدر کمزور نہیں ہے لیکن

 لفظ  ۔دلت کایا گیا ہے ۔ اسے دلت کہتے کیوں ہیں ۔یہ گھنا ؤنا لفظ ہے ۔کلنک ہےد

قت دے طا تمھیں کمزور کا اشاریہ ہے ۔ اس لفظ کو مٹا دو اپنے لیے ایسا لفظ رکھو جو

 (11۔")

ہے: کہ  دلبہ موجویہ اقتباس اس لسانی اور نظریاتی بغاوت کی علامت ہے جس میں محض شکایت نہیں بلکہ ایک فکری مطا

 لاتی ہے؟ شموئل احمدد کی یاد جبردلتوں کو وہ لفظ کیوں دیا جائے جو انھیں مزید کمزور کرے؟ وہ شناخت کیوں اپنائی جائے جو صدیوں کے 

ثبوت ہیں کہ  اس بات کا یہاں صرف مظلومیت کو بیان نہیں کرتے بلکہ اس مظلومیت کو مسترد کرنے کا شعور بھی دیتے ہیں۔یہ فقرے

لت کو در کر لیتا ہے۔ وہ روپ اختیا اسر میں دلت بیانیہ روایتی رحم طلبی سے ہٹ کر شناخت کی بازیافت اور خودمختاری کی تلاش کاناول چمر

 مظلوم سے مزاحمت کار، محکوم سے متحرک، اور تماشائی سے نقیب بنانے کی کوشش کرتا ہے۔

 ی صداقت کے ساتھ کی اور فکرلے نسلی اور مذہبی استحصال کو نہایت بےباشموئل احمد نے چمراسر میں دلتوں کے خلاف روا رکھے جانے وا

، جس پر صدیوں کی  انسان ہےپیش کیا ہے۔ ان کے فکشن میں دلت صرف پچھڑا ہوا یا مظلوم نہیں بلکہ جان بوجھ کر محروم رکھا گیا ایک

 ہے جو گئیہ "خدمت" بیان کی و دلت کی  گیا۔ درج ذیل اقتباس میںسماجی تحقیر کو نہ صرف جائز سمجھا گیا بلکہ اسے اس کا "مقدّر" بھی بنا دیا

 ذات کے نام پر اس پر جبری طور پر تھوپی گئی ہے:

کھ "تم براھما کے پاؤں سے اس لیے سب کی خدمت کرو گے ۔تم گائے نہیں ر

۔میلا  سکتے لیکن تمھیں مری ہوئی گائے کی چمڑی چھیلنی ہے ۔جوتے گڑھنا ہے

ن کے صاف کرنی ہے ۔یہ اونچی ذات والے نہیں کریں گے ۔ا ڈھونا ہے ۔گندگی

 دیا وائرل کر دوسرے کام ہیں ۔ تم دیکھ لو اپنی اوقات اس ویڈیو میں ۔ ہم نے اسے

 لے۔۔۔نیچ۔یہ ساری دنیا دیکھ رہی ہے ۔ تم نے گوبر کھایا ۔ موتر پیا ۔تم سا

 (1۲۔۔۔!")

 )براہما کے ہبی اساطیرمذکی تذلیل کی منظر کشی ہے۔ اس اقتباس میں  یہ صرف کردار کی توہین نہیں بلکہ پوری دلت برادری

یا اخلاقی   یہاں ایک اختیارہا ہے۔ خدمترپاؤں سے پیدا ہونے والا( کو بنیاد بنا کر دلت کی اوقات، پیشہ، اور معاشرتی مقام کو متعین کیا جا 

 دور میں کےلوجی اور میڈیا  جدید ٹیکناکہر تہذیبی المیہ کو نمایاں کرتا ہے فعل نہیں، بلکہ جبری سماجی قید ہے۔ویڈیو کا وائرل ہونا، ایک او

 اس منظر کو محض نےئل احمد شموبھی دلت کی تذلیل تماشے کی شکل میں پیش کی جاتی ہے، اور ظلم کی جگہ مذاق اور رسوائی لے لیتی ہے۔ 

 احمد نے دلت ۔چمراسر میں شموئلڑتا ہےآنکھیں کھولتا ہے اور ضمیر کو جھنجھو افسانہ نہیں بلکہ ایک سماجی بیانیہ بنایا ہے جو دل دہلا دیتا ہے،

اور  کے سیاسی استحصال  اس مسئلےطبقے کی زندگی کو صرف روایتی استحصال یا ذات پات کے جبر کی سطح تک محدود نہیں رکھا، بلکہ انھوں نے

د کے جہاں دلت وجو  مظہر ہے،۔ زیرِ نظر اقتباس اسی فکری زاویے کانمائندگی کی کمی جیسے اہم پہلوؤں کو بھی بڑی شدت سے اٹھایا ہے

 ساتھ ہونے والی سیاسی منافقت کو بے نقاب کیا گیا ہے:

 ئی نہیں"دلت کی سیاست سبھی کرتے ہیں لیکن دلت کا رہنما کوئی نہیں ہے ۔ کو

 (13چاہتا کہ ذات پات ختم ہو ۔")

  یہ بتاتے ہیں کہں شموئل احمدسیاسی اور سماجی نظام پر ایک واضح الزام ہیں۔ یہایہ سطریں محض شکایت یا بیانیہ نہیں، بلکہ 

تا ہے، "مرکز" استعمال ہو دلت، جو صدیوں سے ناانصافی، بے توجہی اور محرومی کا شکار ہیں ، اب بھی صرف ایک "موضوع" کے طور پر

کسی  ور حقیقی آزادی کیا، قیادت،  تو ملتی ہے، لیکن اس کی رہنمائیکے طور پر نہیں۔ اس کے دکھ، درد اور شناخت کو سیاسی نعروں میں جگہ

 وہ اپنے نام سے  یہی ہے کہکو فکر نہیں۔شموئل احمد اس اقتباس کے ذریعے یہ بات واضح کرتے ہیں کہ دلت سیاست کا سب سے بڑا المیہ

ہ گاہ بن سی مفادات کی پنا، بلکہ سیامحض سماجی ڈھانچہ نہیں زندہ ہے مگر اپنے نمائندے کے بغیر۔ اور شاید یہی وجہ ہے کہ ذات پات کا نظام

 چکا ہے، جسے کوئی بھی ختم کرنا نہیں چاہتا۔

شموئل احمد کا ناول "چمراسر" اردو فکشن میں ایک انقلابی متن کے طور پر سامنے آتا ہے، جو دلت طبقے کے استحصال، حاشیہ 

ت، صداقت اور فنی سچائی کے ساتھ پیش کرتا ہے۔اگرچہ وہ خود دلت طبقے سے برداری، محرومی اور شناخت کے بحران کو نہایت شد

تعلق نہیں رکھتے تھے، لیکن ان کا ادبی شعور، انسان دوست وژن، اور سماجی بے انصافی کے خلاف احتجاجی قوت انھیں دلت فکشن کا ایک 

لیاتی روایت میں ایک نمایاں اضافہ ہے، بلکہ دلت ادب کی فکری معتبر اور فکری نمائندہ بنا دیتی ہے۔"چمراسر" نہ صرف اردو ناول کی جما

اساس اور تحریکی شناخت کو بھی ایک نئی وسعت عطا کرتا ہے۔شموئل احمد کا دلت بیانیہ اردو فکشن میں مظلوم سے مزاحم، محکوم سے 

لیاتی تجربہ نہیں، بلکہ سماجی شعور، متحرک اور خاموشی سے سوال کی طرف سفر کی علامت ہے۔انھوں نے ادب کو محض تفریح یا جما

کو تاریخی انصاف اور انسانیت کے احترام کی جدوجہد بنا دیا ہے۔ وہ ایک ایسے لکھاری ہیں جنھوں نے قلم کو ضمیر کا آئینہ بنایا، اور ادب 

 ر کے طور پر تسلیم کیا جا سکتا ہے۔سماج کی گواہی۔اس اعتبار سے شموئل احمد کو بجا طور پر اردو ادب میں دلت طبقے کے نمائندہ ناول نگا

 حوالہ جات

 dalit?lang=ur-of-https://www.rekhtadictionary.com/meaning۔1

 =85478https://udb.gov.pk/result_details.php?word۔۲

 1۰:ء ص۲۰۲۰ایجوکیشنل پبلشنگ ہا ؤس ، ،نیو دہلی ،اردو افسانے میں دلت مسائل ،  ڈاکٹرنزہت پروین ،  ۔3

 1۲4:صء،۲۰15،پبلشنگ ہاؤس  ایجوکیشنل،دہلیدلت سماج کا کچوٹ اور پریم چند کے افسانے،مشمولہ،دلت ادب :نظریہ و رجحان ،ڈاکٹر ،اعظم انصاری ،  ۔4

 1۲5:،ص ایضاً ۔5

 97-98صء،۲۰15دہلی :ایجوکیشنل پبلشنگ ہاؤس ، اردومیں دلت سماج ، مشمولہ،دلت ادب :نظریہ و رجحان ،،پروفیسر فضل امام،  ۔۶

 ۶:ء، ص ۲۰۲۲شموئل احمد ،چمراسُر،لاہور:رائٹرز فاونڈیشن ، ۔7

 49:ایضاً، ص  ۔8

 3۲:ایضاً،ص  ۔9

 ۲۶:ایضاً،ص   ۔1۰

 ۲1-۲۰:ایضاً، ص  ۔ 11

 18:ص،ایضاً  ۔1۲

  13:ایضاً،ص   ۔13

